
 
Консультациялық құжат 

Алатау қаласының заңды тұлғалары туралы реттеуші ережелердің жобасы бойынша 

Бұл құжатты не үшін жариялап отырмыз? 

1. Алатау қаласының Әкімшілігі (бұдан әрі – «Әкімшілік») Алатау қаласының заңды тұлғалары туралы 

реттеуші ережелерді (бұдан әрі – «Реттеуші ережелердің жобасы») қабылдауды ұсынады. 

2. Реттеуші ережелердің жобасы Алатау қаласының арнаулы құқықтық режимі шеңберінде заңды 

тұлғаларды құруды, тіркеуді, олардың қызметін және оларды қадағалауды реттейтін құқықтық 

негіздерді белгілейді. 

3. Реттеуші ережелердің жобасы Алатау қаласында заңды тұлғалар арқылы кәсіпкерлік қызметті 

жүзеге асырудың айқын әрі бірізді негізін, оның ішінде құрылуы мүмкін заңды тұлғалардың түрлерін, 

Компанияларды тіркеушіні тағайындауды, оның мақсаттары мен функцияларын, сондай-ақ осындай 

заңды тұлғаларды құруға, оларды басқаруға және олардың есептілігіне қойылатын талаптарды 

белгілеуге бағытталған. 

4. Осы Консультациялық құжаттың мақсаты – Реттеуші ережелердің жобасы бойынша жұртшылықтың 

ескертулерін алу. 

Бұл құжатпен кімдер танысуға тиіс? 

5. Осы Консультациялық құжат мына тұлғалар үшін қызықты болуы мүмкін: 

(a) Алатау қаласында қызметін жүзеге асыратын немесе жүзеге асыруды жоспарлап отырған 

резиденттер мен кәсіпкерлік субъектілері, оның ішінде Қазақстан Республикасының заңнамасына 

сәйкес құрылған заңды тұлғалар және шетелдік компаниялар; 

(b) инвесторлар мен кәсіби кеңесшілер; 

(c) қызметіне Алатау қаласының арнаулы құқықтық режимі әсер етуі мүмкін мемлекеттік органдар мен 

ұйымдар; және 

(d) өзге де мүдделі тұлғалар. 

Ескертулерді қалай ұсынуға болады 

6. Реттеуші ережелердің жобасы бойынша ескертулерді Әкімшілікке ол Әкімшіліктің интернет-

ресурсында орналастырылған күннен бастап 5 жұмыс күні ішінде dir@alataucity.kz мекенжайы 

бойынша жіберуге болады. 

7. Ескертулерді жіберетін тұлғалар, қолданылатын жағдайда, өздері өкілдік ететін ұйымды көрсете 

алады. 

Бұдан әрі не болады? 

8. Жария талқылау кезеңі аяқталғаннан кейін Әкімшілік келіп түскен ескертулерді қарайды және 

Реттеуші ережелердің жобасына қандай да бір өзгерістер енгізу немесе оны одан әрі пысықтау 

қажеттігін айқындайды. 

9. Реттеуші ережелердің жобасы тек жария талқылау мақсатында жарияланады және келіп түскен 

ескертулерді қарау нәтижелері бойынша өзгертілуі мүмкін. 

Реттеуші ережелер жобасының негізгі ережелері 

10. Реттеуші ережелердің жобасында, атап айтқанда, мыналар көзделеді: 

(a) көзделген ерекшеліктер ескеріле отырып, Алатау қаласының заңды тұлғасы ретінде құрылмай 

немесе тіркелмей Алатау қаласында немесе Алатау қаласынан кәсіпкерлік қызметті жүзеге асыруға 

тыйым салу; 

(b) Компанияларды тіркеушіні тағайындау, оның мақсаттары мен функциялары; 

(c) құрылуы мүмкін заңды тұлғалардың түрлері, оның ішінде Жеке компаниялар, Жария компаниялар, 

Еншілес басқару ұйымдары және өзге де Рұқсат етілген заңды тұлғалар; 

(d) Компанияларды құрылтайлау, құру және тіркеу, оның ішінде Жарғыға, Компаниялардың 

атауларына, тіркелген кеңсеге, жылдық есептерге және Компанияның жазбаларына қойылатын 

талаптар; 

(e) Компаниялардың құқық қабілеттілігі мен мәмілелер, сондай-ақ сыныптық құқықтар; 

(f) Жеке компаниялар мен Жария компанияларға қойылатын талаптар, оның ішінде Акционерлер мен 

Акциялар, акционерлік капитал, тізілімдер, Бөлулер, Директорлар мен Хатшылар, жиналыстар және 

жұтып алу кезінде миноритарлық Акционерлерді қорғау; 

(g) бірігу, ымыралар және уағдаластықтар; 

(h) есептілік, есептер және аудит; 

(i) Еншілес басқару ұйымдарын құру және олардың құқықтық мәртебесі, сондай-ақ Компаниялар мен 

заңды тұлғалардың өзге де түрлері; 

(j) Шетелдік компаниялардың тіркелу орнын Алатау қаласына өзгерту; 

(k) тергеп-тексеру өкілеттіктері және Тіркеушінің өзге де өкілеттіктері, Бұзушылықтар, орындалуын 

қамтамасыз ету және Сотқа жасалатын өтініштер; 

(l) Түпкілікті бенефициарлық меншік иелері және Бенефициарлық меншік тізілімі; 

(m) бұзушылықтар туралы хабарлау, оның ішінде бұзушылықтар туралы хабарлаушылардың 

құқықтары мен оларды құқықтық қорғау құралдары және бұзушылықтар туралы хабарлау саясаттары; 

(n) Реттеуші комиссияның Қағидаларды қабылдау өкілеттігі және Тіркеуші туралы жалпы ережелер; 

және 

(o) заңды тұлғаларға қатысты өтпелі ережелер. 

Жария талқылауға арналған сұрақ 

1-сұрақ. Алатау қаласының заңды тұлғалары туралы реттеуші ережелердің жобасы бойынша 

ескертулеріңіз немесе ұсыныстарыңыз бар ма? Бар болса, оларды егжей-тегжейлі 

баяндауыңызды сұраймыз. 

Ұсынылатын құқықтық акт 

11. Жария талқылау материалдары мыналарды қамтиды: 

1) Алатау қаласының заңды тұлғалары туралы реттеуші ережелердің жобасы (қосымша). 


